
Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

Z enbat ume pasa ote da bertatik. Ume zein ne-
rabe. Hauekin batera, zenbat guraso, langile,
eragile eta saltsero. Zenbat ote dira jendeak
gordetako esperientziak, gertaerak, pasadizo-
ak eta bitxikeriak. Kontakizunez, sentipenez,
mimoz, malenkoniaz, eta nola

ez, itxaropenez betetakoa da ikastolaren
egunerokoa, ikastolaren historia. Eskual-
deko historiaren zatitxo bat idatzi eta jende
askoren historia bete duen ikastola. Aur-
ten, 50. urteurrena ospatzen ari den Lasko-
rain ikastola.

Euskara ardatz, beti. Ikastola, hizkuntza
eta kulturarekiko atxikimenduak bultzatu-
ta, euskaldun hazi, hezi eta bizi daitekeela
sinetsita, jo eta su, egun zein gau, han eta
hemen, lanean aritu den jende andanaren
mamitutako ametsa da. Ikastola, Euskaraz
Biziproiektuaren eta Argitxo iratxoaren la-
guntzaz, Tolosa askoz euskaldunagoaren eraikuntzan zu-
tabeetako bat da. Egungo Laskorain ikastola, lana euska-
raz, fin eta ilusioz egin izanaren emaitza da. 

Izan bedi ikasbide, izan bedi omenaldi. Atzera begira
jartzeak, identitate eta nortasunaren garapenean, bidera
dezala herritarra egiten ari garen ibilbidearen mapa ma-
rraztera. Egungo ikasleek ikas bezate iraganetik, baina
eta aldi berean, izan bitez orainaldiko festaren protago-

nista. Urteurrenaren harira egunotan os-
patzen ari diren eta etortzekoak diren
ekintza ezberdinetako parte hartzea izan
bedi, lanean aritu eta aritzen diren horien
guztien errekonozimendua. Urriaren
28rako antolatu den jaialdiak nola ikasle
ohien elkarretaratzeak piztu eta berpiztu
ditzala begiradak, irribarreak eta kidetasu-
nak. 

Etorkizunerantz, gazte. Egindakoak
eginda eta burututakoak burututa, Sakra-
mentinoetako eraikin moldatu-modernoa
da azken berrikuntza. Ildo horretan eta
hazteko, hezteko zein bizitzeko modu be-

rritzaileak xede hartuta, gaur bertako belaunaldia eta
etortzekoak direnak ernal ditzala ikastolak. Aurreko erai-
kin ezberdinen testigua hartuta, bizikidetza oinarrian eta
maitasunez, sasoiko eremu euskalduna bermatzen jarrai
dezala. Eta hala, egiteko zerrenda amaigabean eta gazte-
tasunaren iturritik, heda beza giza jakintzaren, lagunta-
sunaren eta bizipozaren sekretua. 50ak historia soil bihur
ez daitezen. Laskorain ikastola hurrengo askoren historia
gogoangarria ere izan dadin. 

IDOIA GEREÑU
HEGALDUN JOSTALARIA 

50ak historia soil bihur 
ez daitezen

Aurreko eraikin ezberdinen testigua
hartuta, bizikidetza oinarrian 

eta maitasunez, sasoiko eremu
euskalduna bermatzen jarrai dezala

Azaleko irudia: 
Ibai Luque

URTEKO HARPIDETZA KUOTA: 80 €

Guztientzako esperientziak 

Imanol Garcia Landa

A tzegi elkarteak bere urteroko
kanpaina martxan jarri du eta

hainbat eskualdetan egiten ari dira
aurkezpenak, asteazken arratsaldean
Tolosan egin zuten moduan. Aloña
Agirre teknikariak azaldu zuenez,
«aurtengo kanpainarekin Atzegi ba-
rruan boluntarioek egiten duten lana
mahai gainean jarri, azpimarratu eta
bide batez eskerrak eman nahi dizkio-
gu beraien dedikazioari esker adimen
desgaitasuna duten pertsonek beraien
aisialdiaz gehiago gozatu dezaketela-
ko». Boluntarioen parte hartzeari es-
ker, pertsona horiek gizartean gehiago
parte hartu dezaketela gaineratu du
Agirrek. «Laburbilduta, esan dezake-
gu beraiei esker desgaitasuna duten
pertsonen bizi kalitatea hobeagoa
dela». 

Boluntarioei esker ona emateaz
gain, Atzegi Xperience izena jarri dio-
ten kanpainarekin boluntario berriak
lortu nahi dituzte. «Atzegiko bolunta-
rioek askotan esaten digute beraien
esperientzia oso aberasgarria izaten

Atzegi elkarteak bere kanpaina
berria aurkeztu du, ‘Atzegi
Xperience’ izenekoa, boluntario
berriak erakartzeko asmoz

dela, eta nahi dugu jendeak entzun di-
tzala esperientzia horiek, jende gehia-
go animatu dadin pauso hori emate-
ra», esan du Arregik.

Atzegin parte hartuz «oso esperien-
tzia ezberdinak» aurkitu daitezkeela
diote elkartetik. Arlo ezberdinetan
egin daiteke boluntariotza: aisialdia,
asteburuetan Txolartera joanez, opo-
rraldi batzuetan parte hartuz, kirol
ekintzetan, tarteka zinemara joanez
edo kafe bat hartuz desgaitasuna duen
pertsona batekin... 

1960. urtean sortu zen Atzegi eta be-
raien helburuetako bat gizartea jarrera
positibora aldatzea izan zen. Irene Za-
pirain elkarteko kideak azaldu zuenez,

«helburu horiekin jarraitzen dugu
gaur egun, gizarte informatuago eta
sentsibilizatuago bat lortzeko». Egun,
Atzegin, beraien kideetako bat desgai-
tasuna duen 167 familia dira bazkide,
ekarpen ekonomiko bat egiten duten
183 kolaboratzaile daude, eta 810 atze-
gizale, hau da, jarrera positiboa duten
pertsonak. Azken hauei hiruhilabete-
ro aldizkari bat bidaltzen zaie, infor-

matuago egoteko eta elkartetik bultza-
tzen den jarrera positiboago hori lan-
tzen joateko. 

Pausoa ematera animatu
Kanpainaren aurkezpenean Lucia
Fonseca Atzegiko boluntarioak bere
esperientzia azaldu zuen. Bi urte dara-
matza boluntario moduan. «Askotan
pentsatu izan nuen horrelako ekime-
netan parte hartzea, baina ez nintzen
ausartzen», esan zuen Fonsecak.
Orain bi urteko abenduko egun bate-
an, etxean jasotako TOLOSALDEKO ATA-
RIA-n Tolosan dagoen Txolarteri bu-
ruzko artikulu bat irakurri zuen. «Bo-
luntarioak behar zituztela jartzen
zuen, eta pausoa emateko une apropo-
sena zela argi ikusi nuen». 

Atzegiko aisialdi departamenduko-
ekin hitz egin ondoren, bertan eskain-
tzen diren ekintza ezberdinak azaldu
zizkioten: oporraldiak, Txolarte, ikas-
taroak... Bere ordutegia kontuan har-
tuta Txolarten hasi zen boluntario mo-
duan. «Hainbeste gustatu zitzaidan
esperientzia, oporraldietara joatea
erabaki nuela», esan zuen.

Bi urte hauetan lau aldiz joan da
Fonseca oporraldietara. Tolosako
Txolarten egoten da, eta zenbait aste-
buruetan ere Donostiara joaten da
gaztetxoen taldera. «Asko pozten naiz

Tolosako Zerkausian egin zuten ‘Atzegi Xperience’ kanpainaren aurkezpena. I.G.L.

Boluntarioei esker adimen
desgaitasuna duten pertsonen
bizi kalitatea hobeagoa dela
nabarmendu dute Atzegitik

TOLOSALDEA
GIZARTEA

www.ataria.eus . 107.6 fm
2017ko urriaren 6a

'Handia' ren
aurrestreinaldia
urriaren 17an
izango da 

Tolosako Leidor aretoan 
egingo da, eta bertan egongo
da, besteak beste, Joseba
Usabiaga aktore tolosarra

Erredakzioa

A ltzoko Handiari buruzko Handia
pelikula urriaren 20an estreina-

tuko da zinema aretoetan, baina au-
rretik Tolosako Leidor aretoan egingo
da aurrestreinaldia. Urriaren 17an, as-
teartea, izango da, eta bertan egongo
da, besteak beste, Joseba Usabiaga ak-
tore tolosarra. Filmeko aktore nagu-
sietako bat da Usabiaga.

Aurrestreinaldia, beraz, aurkezpe-
narekin izango da. 20:00etan hasiko
da eta sarrera zenbakitua izango du.
Sarrera salmenta berezia jarriko da on-
dorengo egun eta orduetan: urriak 14,
larunbata, 17:00etatik 19:00etara, eta
urriak 16, astelehena, 17:00etatik
19:00etara.

Aurrestreinaldiaren ondorengo as-
teburuan, urriaren 20, 21, 22 eta 23an,
beste sei saio emango dira Leidorren.
Urriaren 22ko arratsaldeko saioa zen-
bakiduna izango da.

Eskualdean ere Handia pelikula
ikusteko aukera gehiago izango dira.
Izan ere, Villabonako Gurea aretoan
ondorengo egun eta orduetan emango
dute: urriak 28, larunbata, 19:30ean
eta 22:00etan; urriak 29, igandea,
19:30ean; eta urriak 30, astelehena,
21:00etan.

107.6 fm . www.ataria.eus 
2017ko urriaren 6a

TOLOSALDEA
GIZARTEA

Orendaingo
ikastaro eta
tailerretan izena
emateko aukera 

Ikastaroak dagoeneko martxan
daude eta Clara Gutierrezek
emango dituen tailerrak
azaroan izango dira

Erredakzioa Orendain

Hasi berri den ikasturterako hain-
bat ikastaro jarri dira martxan

Orendainen: yoga, joskintza, adineko-
en topalekua eta gimnasia, natur txo-
koa (haurren ludoteka), trikitia, pan-
deroa, eta mintzalagun taldeak fran-
tsesa, ingelesa eta euskara
praktikatzeko. Adinekoen topalekua
eta gimnasia, natur txokoa zein min-
tzalagun taldeak doakoak dira. Azken
hauek autogestionatuak dira. 

Bestalde, bi tailer egingo dira Clara
Gutierrezekin, biologian lizentziatua
eta etnobotanikan aditua dena. Sukal-
daritza larreko-landare gastronomi-
koekin izenekoa azaroaren 25ean izan-
go da, 6-7 ordukoa, eta zizka-mizkak,
bazkaria eta infusioa barne sartzen da.
Beste tailerra, Aloe Veraren erabilera:
gure etxeko botikinean nola txertatu
izenekoa, azaroaren 26an izango da,
lau ordukoa, eta bi errezeta eta krema
egingo dira. 

Bai ikastaroetarako eta bai tailerre-
tarako izen emateak udaletxera joa-
nez, 943 65 40 64 zenbakira deituz edo
agenda21@orendain.eus helbidera
idatziz egin daitezke. Ikastaroen ka-
suan, izena ematerakoan hiru hilabe-
terako konpromisoa hartuko da.

hartutako erabakiaz, nire bizitzaren
zati handi bat Atzegik eskaintzen di-
dana da, eta nire ikasketen norabidea
zehazten lagundu dit», azaldu zuen.

Txolarten izan zen lehenengo egu-
netan «nahiko urduri» egon zela aitor-
tu zuen, «talde handia delako. Baina
oso ondo jaso ninduten bertara joaten
diren familiakoek bai Txolarteko era-
biltzaileek. Kuadrilla paregabea dela
aitortu beharra daukat». Hiru ordu
besterik ez direla zioen, baina tarte ho-
rretan besarkada pila bat jasotzen di-
tuela. Egun Tolosako Txolarten 40
erabiltzaile daude eta bost boluntario.
Lehen astero elkartzen ziren, baina
orain hamabostean behin elkartzen
dira, boluntario faltagatik. Bertan
Txolarteko erabiltzaileek nahi dutena-
ren araberako ekimenak egiten dituz-
te: paseo bat eman, zerbait hartzera
joan... Irteerak ere egiten dituzte, eta
iaz Senda Viva parkera joan ziren, adi-
bidez. Fonsecak ere parte hartzen du
Donostian elkartzen diren gaztetxoen
taldean. Adibidez, uda honetan kan-
paleku batera joan zen beraiekin.
«Izan dudan esperientzia onenetakoa
izan da», azaldu zuen. 

Boluntario izanez bizitzen duena
plazer bat dela zioen Fonsecak eta dei
egin zien herritarrei Atzegin bolunta-
rio izateko pausoa ematera: «Etorri
Txolartera arratsalde batez gu ezagu-
tzera. Ziur nago ez direla damutuko
eta errepikatzeko gogoz egongo direla.
Askotan ematen duzuna baino gehia-
go jasotzen duzu». Pauso hori eman
nahi duenak, edo boluntario bezala
beste esperientzia batzuk bizi nahi di-
tuenak, Atzegirekin harremanetan ja-
rri daiteke 943 42 39 42 zenbakian.

Lamien inguruan
ariko dira Alkizan

Jon Miranda

A lkizako herrian badira Lamia
erreka edo Lamiosinaga bezala-

ko toki izenak. Bihar, Arthitz ekimena-
ren hirugarren edizioak pertsonaia
mitologiko horiek hartuko ditu ardatz.
«Espiritualtasun eta mistizismo pun-
tu bat badu proiektu osoak», Koldobi-
ka Jauregi artistaren ustetan, «eta aur-
ten paradisuaren gaia jorratzeko as-
moa genuen Arantzazun; Alkizara
ekarrita, lamien munduarekin uztartu
nahi izan dugu».

Mikel Laboa Katedrak ikerkuntza
egiteaz gainera, zenbait ekintza artis-

Arthitz ekimena gauzatuko
dute bihar Mikel Laboa
Katedrak, Ur mara museoak,
Alkizako Udalak eta elizak

tiko bultzatzen ditu, arte diziplina ez-
berdinak lotuz. Horretarako, aurreko
bi urteetan, Ur mara museoarekin eta
Gandiaga Topagunearekin batera ari-
tu da antolakuntzan eta ekintza Aran-
tzazun lekutu izan dute: «Artearen itu-
rrietako bat izan da eta bertan errefe-
rente diren Oteiza, Chillida edota
Basterretxearen lanak aurki daitezke.
Toki hori, Euskal Herrian, abiapuntua
da estetika aldetik», dio Jauregik. 

Aurreko mendeko 50ko eta 60ko
hamarkadan esangura berezia hartu
zuen santutegiak eta eskulturan beza-
la poesian eta musikan ere topagune
izan zen, besteak beste, Mikel Laboak
parte hartzen zuen Ez dok Amairu tal-
dearentzat. Mugimendu horretan ari-
tzen ziren Xabier Lete eta Lourdes
Iriondo eta lamien inguruan haiek bi-
nilo batean egindako grabazioak ai-
tzakia eman die antolatzaileei, aurten,

mitologiaren gaia jorratzeko. Bihar au-
dio hori entzuteko aukera izango da
Fagus-Alkiza museoan, eguerdian.

«Aurrekontuan izan diren murriz-
ketak» aipatu ditu Jauregik arrazoi be-
zala aurten Arthitz ekimena Arantza-
zun ez egiteko. «Bi zatitan eta modu
xumeagoan» egiteko erabakia hartu
dute antolatzaileek, eta tartean, Ur
mara museoa ari denez, Alkizara eka-
rri dute egitasmoa. Gainera, aurreko
abuztuaren 26an, Lamiaren zubia
ikuskizuna prestatu zuten museoan.
Musika eta dantza uztartu zituen ikus-
kizuna izan zen, ikus-entzunezko
proiekzio eta grafika efimero batek la-
gunduta. Koldobika Jauregirekin ba-
tera, Susana Cencillo akordeoi jotzai-
leak eta Nekane Mendizabal dantza-
riak hartu zuten parte.

Egun osoko egitaraua
Abuztuko emanaldi hori zabalago
emango dute, bihar, Alkizako Martin
de Tours elizan. Diziplina ezberdinek
bat egingo dute eta Jauregiren parte
hartzearekin batera, organoan Ana
Belen Garcia eta akordeoian Susana
Cencillo ariko dira. Emanaldi osatze-
ko, Iraitz Lizarraga aktore zizurkilda-
rrak performance bat egingo du. «Hur-
bilpen bat izango da, gai zabala baita
lamiena; Guretzako abiapuntu bat
izan da, aitzakia bat, kultur ekitaldi
bat osatzeko», dio Jauregik.

Horretarako, Alkizako elizan dago-
en organoa baliatuko dute. 1926. urte-
koa da, «polita» artista alkizarraren
esanetan. «Instrumentu oso konple-
xua da, ez da saxofoi bat bezalakoa, es-
fortzu handia eskatzen du eta exijentzi
handikoa da». Aspaldi honetan, ordea,
ez dute askotan jo eta berritu beharre-
an dagoela uste du Jauregik. Udalaren
gogoa, zaharberritze horretan lagun-
du eta instrumentuari martxa emate-

Iaz Gandiaga Topagunean egin zuten performance-an jasotako irudia. ATARIA

ALKIZA
KULTURA

www.ataria.eus . 107.6 fm
2017ko urriaren 6a

EGITARAUA
URRIAK 7, LARUNBATA
10:00. Lamien inguruan: arte tailer
irekia. Koldobika Jauregi eta Gerezi
Jauregiren eskutik Don Juanena
eraikinean. Aurrez izena emateko 609
46 59 42 telefonoan. 
12:00. Lamien mundua: Ipuinak,
kontakizunak... 
Juan Kruz Igerabide adunarraren
eskutik hitzaldia, udaletxean dagoen
Fagus zentroan. 

Zallan eta
Zumaian izango
dira hurrengo bi
final-laurdenak

Finalaurreko eta finalerako
sarrerak salgai dira
‘www.bertsosarrerak.eus’
atarian joan den astelehenetik 

Erredakzioa

Bertsolari Txapelketa Nagusiko fi-
nal-laurdenek erdibidea egin

dute dagoeneko eta datorren asteburu
honetan, bi saio egingo dira: Zallan
izango da hitzordua larunbatean eta
igandean, Zumaian eta ez da gure es-
kualdeko bertsolaririk izango tartean.

Bizkaira iritsiko da larunbatean txa-
pelketa, honenbestez. Zallako Mime-
tiz pilotalekuan izango da saioa eta
oholtza gainean ariko dira Eneko Aba-
solo Abarkas, Jone Uria, Miren Amu-
riza, Odei Barroso, Oihane Perea eta
Onintza Enbeita. Zumaian, berriz,
hauxe da igandean oholtzaratuko den
seikotea: Arkaitz Oiartzabal Xamoa,
Asier Otamendi, Ibon Ajuriagojeas-
koa, Miren Artetxe, Nahikari Gabilon-
do eta Nerea Ibarzabal.

Internetez www.bertsosarrerak.eus
atarian eskura daitezke bi saioetako
sarrerak; gaur 18:00ak arte izango dira
eskuragai bertan. Bihar sarrerarik ego-
nez gero, leihatila 15:00etan zabaldu-
ko dute. Finalaurreko eta finalerako
sarrerak ere webgune berean daude
salgai.

ko urtero kontzertu batzuk antolatzea
izango litzateke. 

Iluntzeko 20:00etan izango den La-
miaren zubia ikus-entzunezko ema-
naldiaz gainera, egongo dira bestela-
koak ere. Don Juanena eraikinean,
10:00etan, arte tailer irekia egingo
dute eta bertan prestatutako lanak,
gero 12:00etan Fagus-Alkiza museoan
egingo den ekitaldian proiektatuko
dira. Juan Kruz Igerabidek, duela gu-
txi arte Mikel Laboa Katedrako zuzen-
daria izan denak, lamien mundua era-
kutsiko du ipuin eta kontakizunen bi-
tartez eta emanaldi horretan bertan
Xabier Letek eta Lourdes Iriondok
egin zuten grabazioa entzun ahal izan-
go da. Eguna osatzeko, 17:00etan Aiko
taldeak, dantza saio irekia egingo du
herriko plazan. 

Aurtengo Arthitz ekimenaren lehen
partea izango da, urtea amaitu aurre-
tik beste ekitaldi bat antolatzeko as-
moa baitute. «Eta datorren urtetik au-
rrera zer? Espero dugu estetikarekin
jolasten jarraitu eta beste proposamen
batzuk egin ahal izatea», aipatu du
Jauregik. 

107.6 fm . www.ataria.eus
2017ko urriaren 6a

TOLOSALDEA
GIZARTEA

17:00. Dantza saio irekia. Aiko
taldearen eskutik Alkizako plazan
herritarrentzako zabalik. 
17:00. Lamiaren zubia, SK efimeroen
ikus-entzunezko emanaldia. 
Susana Cencillo akordeoiarekin eta Ana
B. Garcia organoan.
Iraitz Lizarraga zizurkildarraren
performance-a. 
Koldo Jauregiren irudiak. 
Alkizako Martis de Tour Deunaren
elizan izango da saioa. 

Bihar eta etzi lehenengo
garagardo azoka 
Larraul.Bihar, larunbata,
12:00etatik gauerdira arte egongo
da zabalik Herriko Ostatua eta
igandean, berriz, 12:00etatik
21:00etara. Garagardo mota ezber-
dinak dastatzeko aukera izango da
eta menu alemaniarra prestatu
dute I. Garagardo Azoka honetara-
ko. Ukondoa, saltxitxak... eta bes-
telako jakiak izango dira.

Igandean txirrindulari
proba pasako da Alkizatik
Alkiza.Aurten Gran Fondo San Se-
bastian txirrindulari proba, urria-
ren 8an, igandean, ospatuko da.
Alkizatik igaroko da egun guztian
zehar. Errepidean sortu daitezken
eragozpenak ahal den neurrian gu-
txitzeko asmoz, Alkizako Udalak
lasterketaren ordutegiaren berri
ematen du: Goizeko 11:00etatik
arratsaldeko 16:00 arte, Anoetatik
Asteasura aldera pasako da txirrin-
dulari proba.

Booktrailer lehiaketa
antolatu du liburutegiak
Aiztondo.Parte hartzaileek azaro-
aren 30era arteko epea izango dute
lanak aurkezteko. Booktrailerra
prestatu ahal izateko liburuen ze-
rrenda eta aurkeztu beharreko la-
nei buruzko zehaztasunak Plazida
Otaño liburutegian jaso ahal izan-
go dira. Lanak ikastetxe gisa zein
bakarka aurkeztu ahal izango dira
eta sariak ere egongo dira tartean.

@TolosaldeakirolKirolak
«NIRE MAILA EMATEA BESTE

HELBURURIK EZ DAUKAT»
JOKIN ALTUNA
PILOTARIA

Urriaren 15ean hasiko da Altuna III.arentzat Lau t’erdiko
Txapelketa; Urrutikoetxearen aurka jokatuko du Iruñean

Asier Imaz

Larunbatean Promozio Mailako Txa-
pelketako partida jokatuko dute Urre-
tabizkaia II.ak eta Peña II.ak, Iruñeko
Labrit pilotalekuan, 17:45etik aurrera.
Lehen mailakoan, igandean Jakaren
txanda izango da, Logroñon, 17:00eta-
tik aurrera Victorren aurka. Iñaki Ar-
tola astelehenean sartuko da txapelke-
tan, Tolosako Beotibarren, Lasoren
aurka. Partida hau 16:30ean jokatuko
da. Baina bada eskualdeko beste pilo-
tari bat lau t’erdian ariko dena: Jokin
Altuna. Amezketarra final-laurdene-
tako ligaxkan dago. Txapelketaren
aurkezpen ekitaldian hitz egin zuen
Altuna III.ak. 
Iaz, finala 22-21 galdu zenuen Ben-
goetxea VI.aren aurka. Aurten txa-
pela bai?
Final-laurdenetan hasiko dut txapel-
keta, eta hor nagoela txapelaz hitz egi-
tea oso zaila egiten zait. Iaz txapelketa
ona egin nuelako jendeak faborito be-
zala ikusten nau, baina nik hortik
aparte egon beharra daukat. Nirea egi-
ten saiatu behar dut. Finalerdietara
pasatzeko hiru partida jokatu behar
ditut, eta hirurak oso zailak izango di-
rela ikusten dut. Nire maila ematen
saiatu behar dut, eta buruan hori ba-
karrik daukat. 
Presiorik sentitzen al duzu?
Ez, batere ez. Lasai nago. Iaz lehen
partidan egurra jaso nuen, eta jendeak
ni izan ezik beste guztiak jotzen zituen
faborito. Lasai ateratzen nintzen kan-
txara, eta horrek lagundu egiten zi-
dan. Aurten ere lasai hartu behar ditut
gauzak. Ondo nabilela pentsatzen dut,
eta horrela segi nahi dut. Urtetik urte-
ra ikasten joan beharra daukat, gogor
entrenatuz. Txapelketa handi bat egi-
teko esperantzak dauzkat, baina txa-

pela irabaztea oso zaila da. Hori gutxik
lortzen dute. Nire helburuetako bat
da, baina oraindik gaztea naiz. 
Gehien gustatzen zaizun distan-
tzia al da lau t’erdikoa? 
Hirurak gustatzen zaizkit. Buruz bu-
rukoan oraindik ez nago hor goran,
baina hiruretan sentitzen naiz gustu-
ra. Pilotari batek onenetakoa izan nahi
baldin badu, hirurei heldu behar die
gogo handiarekin. Zailtasunak dituen
neurri horretan, topera saiatu behar
da entrenamenduetan. Hori da nire
motibazioa, eta horretan saiatzen naiz
urte guztian. 
Urrutikoetxea zure multzoan dago
final-laurdenetan. Iaz egurra
eman zizun.
Bai, egur ederra hartu nuen. Berak be-
rea egin zuen, eta nik ez nuen nirea
egin. Hala eta guztiz ere hori ahaztuta
dago. Itsura onena ematen saiatuko
naiz ni, eta ea aurten lan gehiago egite-
ko eta irabazteko aukera daukadan.
Tokatu zaizun multzoa zer irudi-
tzen zaizu?
Oraingoz Mikel Urrutikoetxea eta biok
gaude. Azpitik beste bi igoko dira, eta
faborito garbiak Ezkurdia eta Artola
direla ematen du, baina aurkari oso
arriskutsuak dituzte. Pasatzen dena
pasata ere, oso multzo gogorra izango
da. Baina hori jakina zen, eta ez nau
ezustean hartu. 

ATARIA

Anjel
Larrañaga
tolosarra,
Oriora  

Jon Salsamendi Orioko
entrenatzaileak eskatuta
joan da Larrañaga, 
«familia arrazoiengatik»

A. Imaz

Anjel Larrañaga tolosarra az-
ken bi urteetan Zarautz

Arraun Elkartean aritu da lanean,
lehen taldearen entrenatzaile be-
zala. Hurrengo denboraldia, ordea,
Orion egingo du. Jon Salsamendi
Orioko entrenatzaileak eskatuta
hartu du erabakia Larrañagak, hau
da, «familia eta arrazoi pertsona-
lengatik». Salsamendi eta Larraña-
ga koinatuak dira, eta elkarren ar-
teko harremana oso estua da. Ur-
daibaien, adibidez, elkarrekin aritu
ziren lanean Salsamendi eta La-
rrañaga. 

Lara
Arruabarrena
Txinako
Irekitik kanpo 

Kasatkina errusiarrak
kanporatu du tolosarra
partida gogor baten ostean

A. Imaz

Tenis jokalari tolosarrak agur
esan dio Txinako Irekiari.

Lara Arruabarrenak lehen partidan
itsura ona eman zuen, eta Svetlana
Kuznetsova errusiarrari irabaztea
lortu. Bigarren partidan beste erru-
siar bat tokatu zitzaion, Daria Ka-
satkina. 90 minutuko iraupena
izan duen partida gogorra jokatu
ondoren, 6-4/7-5 galdu du tolosa-
rrak. 

OSTIRALA
URRIAK 06

ALEGIA
ELORRI PILOTALEKUA
18:30. Esku pilota eta gomazko paleta.
Intxurrekoen lau partida. Lehen biak jubenil
mailakoak, gomazko paletaz. Azken biak
eskuz binaka, nagusien mailakoak. 

AMEZKETA
LARRUNARRI PILOTALEKUA
21:00. Esku pilota. Zazpi Iturriko nagusien
partida, Pagazpeko bikotearen aurka. 

TOLOSA
BEOTIBAR PILOTALEKUA
19:45. Esku pilota. Tolosa-Aurrerako
kadete eta jubenilen partida bana. Lehena,
Behar Zanako bikotearen aurka. 

ZIZURKIL
INTXAUR PILOTALEKUA
20:30. Gomazko paleta. Nagusien mailako
bi partida. Su-Berri vs. Orio eta Su-Berri 2
vs. Su-Berri 1. 

LARUNBATA
URRIAK 07

ALEGIA
ELORRI FUTBOL ZELAIA
11:00. Futbola. Lehen mailako jubenilak:
Intxurre vs. Hernani.
16:00. Futbola. Lehen mailako
erregionalak: Intxurre vs. Danena.

AMASA-VILLABONA
ARRATZAIN FUTBOL ZELAIA
11:00. Futbola. Kadeteen lehen maila.
Billabona FKE vs. Tolosa CF.  
16:00. Esku pilota. Behar Zana vs. Zazpi
Iturri, nagusien mailan binaka. Ondoren,
Behar Zana 2 vs. Tolosa-Aurrera 1
kadeteetan.

17:00. Futbola. Jubenilen ohorezko maila.
Billabona FKE vs. Bergara KE.

TOLOSA
BEOTIBAR PILOTALEKUA
10:00. Gomazko paleta eta esku  pilota.
Tolosa-Aurrera 2 vs. Loiolatarra, gomazko
paletan. Nagusien maila. Ondoren, Tolosa-
Aurrera vs. Intza, nagusiak eskuz. 
17:00. Esku pilota. Kadete, jubenil eta
nagusien mailako partidak. Tolosa-
Aurrerako pilotariak.

ORENDAIN
II. ELTXO TRAIL 
MENDI LASTERKETA
16:00. Ibilbide luzea. 21 kilometro eta 698
metroko bataz besteko malda positiboa.   
17:00. Ibilbide laburra. 7,5 kilometro eta 252
metroko bataz besteko malda positiboa.
Ondoren. Herri afaria.
Informazio guztia:www.eltxotrail.com.

IGANDEA
URRIAK 08

ALEGIA
ELORRI FUTBOL ZELAIA
11:00. Futbola. Lehen mailako kadeteak:
Intxurre vs. Ostadar.

AMASA-VILLABONA
ARRATZAIN FUTBOL ZELAIA
17:00. Futbola. Preferente mailako partida:
Billabona FKE vs. Urnieta KE. 

ASTELEHENA
URRIAK 09

TOLOSA
BEOTIBAR
PILOTALEKUA
16:30. Esku pilota.
Artola vs. Laso. Lau
t’erdiko txapelketa.

@TolosaldeakirolKirol Agenda
TALDE
NAGUSIAK
Juventud del Circulo
LAUBURU IBARRA
Areto futbola. Bigarren B Maila. Urriak 7,
larunbata, 18:30ean Burgosen.  
TOLOSA CF
Leioako Emakumeak
Futbola. Euskal Liga. Urriak 7, larunbata.
15:30ean, Usabal kiroldegian. 
TOLOSA CF
Real Union
Futbola. Erregional Ohorezko Maila.
Urriak 8, igandea. 16:30ean, Tolosako
Berazubi futbol zelaian. 
Beti Onak
TOLOSA CF ESKUBALOIA
Eskubaloia. Lehen Maila Nazionala.
Urriak 7, larunbata. 18:00etan Atarrabian.
Deusto Loiola Unibertsitatea
RED LINE MEKANIKA TAKE
Saskibaloia. Lehen Maila Nazionala.
Urriak 8, igandea. 12:15ean Bilboko
Jesusen Bihotza eskolan. 

10 23.625 euro eskualdean
ekintzailetza sustatzeko 

Lanbide Euskal Enplegu Zerbi-
tzuak, 4. urtez jarraian Tolosaldea

Garatzenekin elkarlanean, beste
behin ere, eskualdeko ekintzaileei bul-
tzada bat eman nahi die 2017ko udaz-
ken honetan. Horretarako, Lanbidek
pertsona ekintzaileei laguntzeko diru
laguntza deialdiaren barruan heme-
zortzi beka jarri ditu eskualdeko ekin-
tzaileen eskura. 

Horietako hamabi, enpresa ideia
berri bat garatzeko asmotan dabiltza-
nentzat dira eta beste sei enpresa eki-
men berri bat martxan jarri nahi dute-
nentzat eta bideragarritasun azterketa
egina dutenentzat.

Lanbide Euskal Enplegu Zerbitzuak Tolosaldea Garatzenekin batera, hemezortzi beka eta 
denera 23.625 euro bideratuko ditu eskualdean ekintzailetza sustatzera, udazken honetan

Enpresa ideientzat
Enpresa ideia bat garatu nahi dute-
nentzako bekek bi hartzaile ezberdin
izango dituzte, lau beka 30 urtez azpi-
ko ekintzaileentzat, eta beste zortziak,
30 urtetik gorakoentzat. Beka edota
diru laguntza guztiak eskualdeko
ekintzaileei zuzenduta dauden arren
baldintza batzuk bete beharko dituzte:
langabeak izatea eta Lanbiden enple-
gu-eskatzaile gisa izena emanda ego-
tea; Tolosaldea Garatzenen aholkula-
ritza jasotzea; helburu bererako beste
laguntzarik ez jasotzea; ekonomia jar-
dueren gaineko zergan eta langile au-
tonomoen araubide berezian lehen-

dik alta eman ez izana eta esklusiboki
hona dedikatzea 3 hilabeteko epeal-
dian. 

Enpresa jarduera berri bat
Aipatu bezala, beste sei bekak enpresa
jarduera bat martxan jartzea buruan
duten ekintzaileentzat dira. Kasu ho-
netan, negozio ideia buruan izatetik
haratagoko pauso bat eman dutenei
dago zuzendua, izan ere, ezinbestekoa
izango da bideragarritasun plana egi-
na izatea. Era berean, behin beka aldia
amaituta, gehienez hiru hilabeteko
epean, autonomoetan alta ematea es-
katuko zaie bekaren onuradunei. 

PUBLIRREPORTAJEA

ENPRESA IDEIA BERRIAK
DIRU LAGUNTZAK <30 >30
Emakumea 1.300€ 1.150 €
Gizona 1.150€ 1.000€

ENPRESA JARDUERA BERRIAK
DIRU LAGUNTZAK <30 >30
Emakumea 1.950€ 1.725 €
Gizona 1.725€ 1500€

Eskaerak egiteko epea urriaren 20an amaituko da. Horretarako, interesa dutenek Tolosaldea 
Garatzeneko Ekintzailetza sailarekin jarri behar dute harremanetan, Lehiberri zentrora bertaratuta, 

943 65 45 01 telefono zenbakira deituta edota zubeldia@tolosaldea.eushelbidera idatzita.  

PSIKOPEDAGOGIA

Eguneroko zailtasunei 
nola aurre egin ilusioz

E stresa dela, kezkak, urdu-
ritasuna, ikuspegi ezko-
rrak, autoexijentziek
etab… eguna luze eta

amildegitzat sentiarazi dezakete. 
Bide honetan, garrantzitsua da

bizitzaz ahalik eta gehien
disfrutatzea. Gaur horretarako
gakoak emango ditugu:

Emozioak identifikatu:
Urduritasuna, tristura,
atsekabeak… zerk sortzen dit
emozio hau? Zer da buruan
bueltaka daukadan
pentsamendua? arazoa?

Arazoa identifikatu: Ezin egona identifikatuta daukagunean,
irtenbideak jarri behar dira.
Erlatibizatu: Arazoari alde guztiak begiratu eta baikortasunez aurre
egitea garrantzitsua da. Sarri ito egiten gara arazo baten aurrean,
irtenbideak aurkitu eta abian jarri.
Irtenbideak orri batean idatzi: Irtenbidea daukagunean, gure burua
lasaitzen ahaleginduko gara.
Irtenbidea abian jarri: Horretarako egutegi bat finkatu helburuekin
eta helburuak lortzeko pausuak abian jarri. Adibidez; ezinegona
langabeziak sortzen badit, lana bilatzeko estrategiak martxan jarriko
ditut eta pausuak ematen hasiko naiz.
Aisialdia antolatu. Denbora librean gustatzen zaigun ekintzaren bat
egitea garrantzitsua da. Irakurtzea gustatzen bazait, liburu egokia bilatu
eta irakurtzen hasiko naiz.
Kirola egin: Kirola egiteak barruko korapiloak askatzen laguntzen du.
Soberan daukagun energia gastatzen dugu eta gorputza lasaiago
geratzen da.
Ikuspegi baikorra sustatu: Egunean zehar gertatu zaizkigun «gauza
positiboak» gogoratu eta sortzen diguten sentimendu onaz disfrutatu.
Erlazionatu: Lagunekin atera, bizilagunekin hitz egin, talde batean
izena eman. Besteekin gure bizipenak konpartitzea guztiz garrantzitsua
da, hori bai kontuan edukiko dugu norekin erlazionatzen garen eta zer
kontatzen diogun.

Bizitza egunero ikuspegi baikorrez sentitzea zaila egiten da askotan. Hala ere, baikortasun 
ariketak egitea beharrezkoa da momentuaz disfrutatu eta osasuntsu egoteko.

IDOIA APAOLAZA 
PSIKOPEDAGOGOA ETA

EKIMENA ZENTROKO
ZUZENDARIA

«Denbora librean
gustatzen zaigun
ekintzaren bat egitea
garrantzitsua da»

Teknologia berriz hornituta

Tolosako San Frantzisko paseale-
kuko Multiopticas dendak ateak

ireki ditu berriz: «Irudia erabat aldatu
dugu bezeroei denda modernoagoa
eta politagoa eskaintzeko», adierazi
dute arduradunek.

Dendan dagoen betaurreko kopuru
handia nabarmendu dute: «Betaurre-
ko gehiago jarri ditugu erakusleihoan;
horrela, bezeroek betaurreko gehiago
dituzte aukeratzeko». Betaurrekoen
kalitatea ere azpimarratu dute Tolosa-
ko lantaldetik: «Orain arte bezala, be-
taurreko guztiak bilduma berrikoak
dira; ezberdintasun handiena da beze-
roek produktu gehiago edukiko dituz-
tela aukeratzeko». 

Horretaz gain, marka berri bateko
betaurrekoak ere sartu dituzte den-
dan: Adidas. Marka hori kirola egiteko
betaurrekoetan espezializatuta dago:
korri egiteko, bizikletan ibiltzeko edo-
ta mendian ibiltzeko. Marka horrez
gain, Rayban, Vogue, Oakley, Arnette,
Emporio Armani marketako betaurre-
koak ere eskura ditzakete bezeroek

Tolosako Multiopticas denda
berrinauguratu dute; irudia
«guztiz» aldatu dute eta denda
modernoagoa eta ederragoa da

Tolosako dendan. Marka guztietako
betaurrekoak, beraz, bezeroen eskura-
garri.    

Punta-puntako hobekuntzak
Mota eta marka askotako betaurreko-
ak eskaintzeaz gain, bezeroei zerbitzu
hobea eskaintzeko hobekuntzak ere
egin dituzte. Hain zuzen, optometria
gelan hobekuntzak egin dituzte: pun-
ta-puntako tresnak ezarri dituzte aha-
lik eta ikusmen azterketa osatuenak
eta zehatzenak egiteko», azaldu du. 

Optometria gelaz gain, progresibo-

ak neurtzeko aparatuetan ere hobe-
kuntzak egin dituzte, «progresiboen
egokitzapena ahalik eta zehatzena eta
azkarrena izateko. Izan ere, «Varilux»
zentro berezituak garenez, lente pro-
gresiboetan azken berrikuntzetara
egokitzeko teknologia eta formazioa
dugu». 

Egindako hobekuntzekin herrita-
rren fideltasuna eskertu nahi dutela
nabarmendu dute. Zuei guztioi harre-
ra egiteko gogoz daude dagoeneko Ra-
quel, Izaskun, Arantzazu eta Nagore.
Ongi etorri.

Tolosako Multiopticas dendak ateak ireki ditu berriz ere: «Irudia aldatuta, denda modernoagoa eta ederragoa da». 

PUBLIRREPORTAJEA

D enbora fisikoa izango balitz, itzuleraren
antza izango luke irailak. Edo lurreratze
pista batena. Beno, egia esan, lurreratze
pista batek ez du zertan itzuleraren an-
tzik izan. Iritsi zaitezke
itzuli gabe ere. Edota itzuli

zara, baina ez duzu iristerik lortu.
Ikasturte berria martxan dugun hone-

tan, hezkuntza munduari dagozkion
gauza asko aipa genitzake. Euskaraz ika-
siko duten ikasle kopuruen datuak, mu-
rrizketen kontra irakasleek egingo dituz-
ten lanuzteak, proiektu pedagogiko be-
rrien abiatzea… baina gaur fokua beste
nonbait jarri nahiko nuke. 

Tolosaldean baditugu makina bat es-
kola zein ikastola. Esate baterako, Zizur-
kilgo San Millan eta Pedro Mari Otaño
eskolak, Alegiako San Juan, Berrobiko
San Andres, Asteasuko Pello Errota, Al-
tzoko Imaz bertsolaria, Lizartzako Juan
XXIII eskola ere hor dugu, Tolosako Samaniego eta
Orixe, Villabonako Fleming… denek badute zerbait
komunean, eskola publikoak izanik ere, gizonezko ba-
ten izena dutela. Adierazgarria oso. Badira era berean,
izen toponimikoak edo
herriarekin zerikusia du-
ten izenen jabe diren ikas-
tetxeak, hala nola, Ibarra-
ko Uzturpe ikastola, Adu-
na, Ikaztegieta eta
Alkizako herri eskolak,
Abaltzisketako Txalburu
eskola, Anoetako herri
ikastola edo Amezketako
Zumadi eskola. Aipaturi-
ko hauetan gizaseme ize-
nik ez, ez eta emakume
izenik ere. Adierazgarria
eta penagarria lagunok. 

Hezkuntza etxetik has-

ten dela entzun ohi dugu sarritan, eta ni ados nago;
ondoren eskolan segitzen du eta eskolatik kanpoko
ekintzetan ere hezkuntzaz mintzo gaitezke. Zorionez
aldatzen ari bada ere, aipaturiko etxeko hezkuntza

emakumeen esku egon izan da
mendeetan zehar, garai batean
era kolektiboan, inguruan izaten
baitziren amaz gain amona, ize-
ba edo auzoko beste emakume-
ak; ondoren, modu bakartiagoan
ekin behar izan dio belaunaldi
ezberdinetako emakumeak bere
haurren zaintza eta hezkuntza
lanari.

Amaren eskuetatik ume ho-
riek maistra edo andereñoen es-
kuetara pasa izan ohi dira asko-
tan. Nola ahaztu Euskal Herriko
ikastolen sorrera ausart eta neke-
tsuan emakumeek izandako ga-
rrantzi izugarria. Hala eta guztiz

ere, emakume izenik ez dute jasotzen gure eskualdeko
eskolek. Eskola horietako haurrek pentsa dezakete
momentu batez, emakumeek ez dutela nahiko mere-
zimendurik  horretarako… ai ama!

Ez nuke bukatu nahi
halere, berdintasun itxa-
ropenari leiho bat ireki
gabe. Izan ere, emakume
izena hartu duten kaleak
ezagutzen ari gara azken
urteetan gure herrietan
edota kulturarekin lotura
zuzena duten eraikinak,
Zizurkilen kokatua dago-
en Plazida Otaño liburu-
tegia adibidez. Ea espe-
rantza leiho horri, etxe
bat eraikitzen diogun de-
non artean. Etxe bat, ize-
nez betea.

AINHOA ELIZONDO
ATARIA IRRATIA 107.6 FM

Izenak

Kale kantoitik

‘‘Zertarako jarri

hainbeste etiketa
garrantzitsuena
arnasestuak eta
barreak badira? 

JON IMANOL ETXABE
SEXOLOGOA

Sexologo eta psikologoak argi du sexuaz eta sexu harremanez gehiago hitz
egingo bagenu guztia errazagoa litzatekeela; ‘Ataria’ irratiko ‘Mingaina txulora’

saio berrian gai anitzak plazaratu, eta zalantzak eta kezkak argituko ditu.

Iñigo Terradillos - Rebeka Calvo

Sexuaz, sexualitateaz, harreman se-
xualez... lotsarik gabe, era naturalean,
beste edozer gairen inguruan bezala
hitz egitera ohituta dago Jon Imanol
Etxabe (Usurbil, 1994). Horrela bizi
izan du txikitatik, eta gaiarekiko inte-
resa pizten eta handitzen joan zaion

heinean, bizitza sexualitatearen buel-
tan bideratzeko erabakia hartu du.   
Nolatan bideratu zenituen ikaske-
tak sexologiara?
Beti izan dut sexologia helburu, oso
garbi izan dut txikitatik. Zorte ona izan
dut nire etxean, oso familia irekia bai-
tut, eta sexua oso era naturalean landu
da beti. Etxean betidanik egon da pre-

sente erotikaren mundua, pikareska
hori beti izan dugu. Sexuari lotutako-
ak oso gai gertukoak izan dira niretzat,
eta jendea, oro har, ez dago ohituta ho-
rrelakoetara. Ni konturatzen naiz jen-
deak ez duela nik dudan erraztasuna
horrelako kontuez hitz egiteko. 
Beraz, kalean normaltasunez se-
xuaz hitz egiten hasi, baina, jende-

ak ez zuela zure jarrera bera kontu-
ratzen zinen. 
Lagunen artean salbatzailea nintzen,
lotsarik gabe hitz egiten nuelako se-
xuaren inguruan, eta aholkuak-eta
emateko gai nintzelako. Konturatu
naiz, pixkana, hitz eginez, jendea kon-
tzientziatzea lortzen dela. Guztiok
ukitzen gaituen gaia da, guztiok ditu-
gu gure egunerokoan sexuarekin lotu-
riko kontuak, onerako eta txarrerako.
Horrela, bide horretatik jo nahi nuela
konturatzen joan nintzen. 
Eta, horretan formatzeko beharra
sentitu zenuen. 
Zalantzak nituen zer ikasi. Medikun-
tza bat egin nezakeen, eta ondoren,
urologian edo ginekologian berezitu.
Baina, pixka bat ikertzen egon eta
gero, psikologiaren bidea zela egokie-
na ikusi nuen. Izan ere medikuntza se-
xuaren zati da, baina ez da zati baka-
rra. Psikologiak garrantzi handiagoa
duela iruditzen zait. 
Medikuntza fisikoagoa da, agian. 
Sentimenduak, pentsamenduak...
Nortasunarekin oso bat dator sexua
eta sexologia. Medikuntzak zati ga-
rrantzitsua du sexologian, gorputza
gara, anatomia... Baina, ez gara hori
soilik. Proportzioan, gehiago betetzen
nau psikologiak. 
Nola berezitu sexologian psikolo-
gia ikasi eta gero? 
Ez dago aukera gehiegirik. Euskal He-
rrian ez dago aukerarik, eta gugandik
gertu lauzpabost zentro daude forma-
tzeko. Madrilen dago bat, Sexu Zien-
tzien institutua deiturikoa. Sexologia
zabaltzen hasi zenean han hasi ziren
irakasten, eta gaur egungo irakasle
guztiak han formatutakoak dira. Han
ikasitakoek, halaber, arlo desberdinak

jorratu dituzte, eta baita formakuntza
estilo desberdinak ere. Hala, esatera-
ko, medikuntzaren ildotik edo sexu
hezkuntzaren bidetik doazen forma-
kuntzak daude gaur egun, eta horien
bitartez, institutura doazen irakasleak
formatzen dira, edota profilaxiaz, hu-
rrengo eguneko pilulaz... irakasten da.
Nire kasuan, Isesus Sexologia Sustan-
tiboaren Institutuan formatu naiz.
Orain arte sexua beti izan da abizena:

psikologiaren sexualitatea, medikun-
tzaren sexualitatea, antropologiaren
sexualitatea... Lortu nahi dena da sus-
tantibatzea, hau da, izen izatera pasa-
tzea: sexologia medikuntza, sexologia
psikologikoa, sexologia antropologi-
koa... Ikerketara oso bideratuta dago,
eta aplikazioen arloan, terapiak lan-
tzen dituzte. Hori, psikologo moduan,
asko interesatzen zait. Oso pozik nago
jasotako formazioarekin, eta forma-
zioan izandako irakasleekin. Beraien
leloa kalitatea eta xamurtasuna da. 
Formatu zaren alorrean lanean al
zabiltza? 
Zoritxarrez, gauzak ez dira hain erra-
zak, eta une honetan ikerketa zentro
batean ari naiz psikologiaren alorrean

lanean. Neurozientzien munduan
hizkuntzak eta garuna aztertzen ari
naiz. Baditut sexologiara bideratutako
proiektuak, baina, iruditzen zait
oraindik gehiago formatu behar duda-
la zerbitzu on bat eskaini ahal izateko.
Aldizkari batzuetan kolaboratzaile la-
nak ere egiten ditut, kontaketa eroti-
koak kontatzen edota sexu kontsultak
erantzuten, eta orain, hasi berri dugun
bide honetan, ATARIA-n. 
Terapia aipatu duzu. Ez al dugu
zentzu negatiboan hartzen, arazoa
duen horri laguntzeko bide beza-
la? 
Halaxe da. Zoritxarrez oso estigmati-
zatuta dagoen zerbait da. Hilean
behin fisioterapeutarenera joatea nor-
maltasunez hartzen dugu, ohituta
gaude hori entzutera, iztarteak depila-
tzera ere joaten gara maiztasun bate-
kin, baina, geure gorputza zaintzen
dugun moduan geure burua zaintzeaz
ez gara hainbeste arduratzen. Agian,
arazorik egon gabe ere, ongizatea bila-
tzeko egin daiteke terapia, bai psikolo-
gian bai eta sexologian ere. Sexologia-
ko terapia ez da bikotean edota eroti-
kan ematen den terapia hutsa.
Edozein gauza izan daiteke sexua, eta
edozer izan daiteke terapia langarria:
nola sentitzen naizen gizon moduan,
armairuan baldin banago nola atera
naitekeen eta nola hartuko duten nire
ingurukoek, nola onartu nik neure bu-
rua nire gizon edo emakume izateko

«Lehen zerbait egiten zuenari
lizuna esaten zitzaion
berehala, eta orain berriz, ezer
egiten ez duena kritikatzen da»

modu bakarrean... Mila gauza daude
terapia langarria direnak eta ez lukete-
nak lotsarik eman behar. 
Sexuaz hitz egitean askotan sexu
harremanez ari gara, baina, sexua
ez da soilik hori, ezta? 
Sexuak hiru esanahi ditu. Alde batetik,
lehengo liburuetan, nobela erotikoe-
tan topatzen dugun sexua daukagu,
genitalak adierazteko. Bestetik, eta
psikologikoki sexua dena daukagu,
identitate aldetik nola sentitzen du-
gun geure burua, hau da, zein sexuta-
koak sentitzen garen, gizon ala ema-
kume. Eta, azkenik, sexua harrema-
nak bezala ulertzen duguna daukagu.
Beraz, argi dago, sexuaz ari garenean
ez garela bi, hiru, lau edo gehiagoren
arteko harremanez ari. 
Sexuaren inguruan jendeak izan
ditzakeen zalantzak ere, hiru alor
horien baitakoak izan daitezke. 
Bai, eta zalantza edo kezka horiek ne-
gatiboak izan ohi dira normalean, bai-
na, positiboak ere izan daitezke. Gogo-
an dut, esaterako, lagun batek kontatu
zidala entzuna zuela gizonek larrutan
egiten amaitu ostean, alde batera utzi
bikotea, beste aldera jarri eta lotarako
bidea hartzen zutela. Baina, bera, bu-
katu eta minutu bat igarotzerako be-
rriro ekiteko prest egoten dela, eta kez-
katuta zegoen. Hori zoragarria dela
erantzun nion. Sexua bukatzen duzu-
nean, atseden zatia deiturikoa dago.
Batzuk hori oso laburra izaten dute,

eta beste batzuek handiagoa, eta ho-
rren arabera egon zaitezke prest erla-
zio berri bati ekiteko. Hori jakitean
asko poztu zen. 
Ezaugarri hori, esaterako fisikoa
ala psikologikoa da? 
Fisikoa da. Pertsonaren ezaugarrien
araberakoa da, baina, egoerak berak
ere eragin dezake. Neska asko ezagu-
tzen ditut bikote batekin sexu mota
bat eta orgasmo batzuk izan dituzte-

nak, eta bikotez aldatu edo bakarrik
eta jostailuen laguntzaz edo horien be-
harrik gabe, bat-batean, egoera aldatu
eta multi orgasmoa ezagutzen dute-
nak. Edo beste orgasmo mota bat. Izan
ere, multi orgasmia ez da hobea den
zerbait, desberdina baizik. Mito handi
bat da hori. Azken batean, guk ezagu-
tu beharko genuke gure gorputza, ego-
era desberdinen aurrean nola erantzu-
ten duen jakin beharko genuke. 
Sexua oso garrantzitsua izan
arren, gehiegizko indarra ematen
al zaio gaur egun? 
Pasa gara guztia oso zapaldua egon
den garai batetik, ezer egiterik ez zego-
en garai batetik, beste muturreraino.
Hori oso ohikoa da gizartean, arlo as-

kotan ematen da, baita sexuarekin ere,
sexuaren iraultza deiturikoa. Lehen
zerbait egiten zuenari lizuna esaten zi-
tzaion berehala, eta orain berriz, ezer
egiten ez duena kritikatzen da. 
Eta guztien gurasoak zureak be-
zain irekiak izango balira? 
Oso zoriontsuak izango ginateke. Ta-
buak eta lotsak gainetik kenduko ba-
genitu gauza guztiak askoz errazagoak
izango lirateke, arlo guztietan. Esate-
rako, nori ez zaio gertatu unibertsita-
teko irakasle bat gustuko izatea? Ho-
rrelakoetan irakaslearengana joatean
tentsioa sortzen da. Tentsio horiek
tentsio izaten dira askotan ezin delako
gaiaz hitz egin eta landu. Hitz egingo
balitz errazago izango litzateke. Edo,
esaterako, erlazio batean gauzak ondo
ez doazenean, oso ohikoak ez diren
hainbat jokabide ikusten ditugunean,
agian lotsagatik ez dugu kontatzen.
Baina, bikotean ditugun arazoak era
naturalean kontatuko bagenitu, guz-
tia erraztuko litzateke, eta agian kon-
turatuko ginen bikote hori ez dela ego-
kiena. 
Agian lehen gehiago hitz egiten
zen, batez ere, emakumeen bilgu-
neetan. 
Zorionez euskal kulturan eman da
hori, eta emakumeak bildu direnean
oso gauza garrantzitsuak egin dituzte.
Historian zehar emakumeak bildu
izan direnean ia beti gauza onak atera
dira. Gauzak lasaiago hitz egiteko txo-
koak zeuden, hori bai, gizonetatik at,
gizonek jakin gabe, ez baitzuten ondo
ulertuko. Gizonak lanera zeuden bide-
ratuta, ez hainbeste geratu eta gauzez
lasai hitz egitera. Gaur egungo femi-
nismoaren beste borroketako bat da,
gizonak ere eskubidea duela negar egi-

teko, ez hain estereotipoki maskuli-
noa izateko. Gauzak aldatzen ari dira
pixkana. Zoritxarrez ez nahiko genu-
keena bezain azkar, baina bagoaz. 
Guztiari etiketak jartzen dizkio-
gun garai honetan, demisexuala
terminoa erabiltzen dela ikusten
dugu. Zer esanahi du? 
Greziarrek gauza asko egin zituzten
ondo, eta horien artean, etimologiare-
na dago. Gaur egun boladan dago eti-
ketak jartzea, etiketak edozein eratan
eta nahieran jartzea. Esaterako, demi-
sexualitatea hitza hartzen badugu,
'demi' erdia litzateke eta ‘sexuala’, be-
rriz, sexuarekin lotua. Demisexualita-
teari ematen dioten definizioa irakur-
tzen badugu hauxe dio: «Nik pertsona
batekin erlazio erotikoak izan ahal iza-
teko, berarekin ezagutzetik harago
doan konexioa behar dut izan». Kone-
xio emozional sentimentala behar du-
dala pertsona horrekin egon ahal iza-
teko, alegia. Zuzentzen hasiko bagina,
demisexuala ez da hori. Zerbait afekti-
boa da, konexio edo erlazio bat. Sexua-
ren aldetik ere ez da hori, ez baita se-
xua. Izan gizon edo izan emakume se-
xua berdin-berdin duzu. Duzuna
erotika da. Erotika izan nahiko zenuke
pertsona jakin batekin. Beraz, erotika-
rekin lotutako atzizkia erantsi behar-
ko litzaioke. Afektorastia edo antzeko
zerbait izango litzateke. Demisexuali-
tatea ez litzateke etimologikoki ego-
kiena, nahiz eta bere lekua hartu duen
gizartean eta geroz eta erabiliagoa
izan. Eta, hori bezala, transexualita-
tea, asexualitatea... 
Asexualitatea zer da? 
A aurrizkia ezeztatzeko erabiltzen da.
Eta, sexualitatea badakigu zer den. Se-

xurik ez izatea posible al da? Ez, ez da
posible. Biologikoki ezinezkoa da se-
xurik ez izatea, sexua gizon edo ema-
kume izatea baita. Posible dena da,
agian, erotika, gogo hori ez izatea. La-
rrua jotzeko edo masturbatzeko gogoa
ez izatea. 
Hori posible al da? 
Ikusi dira kasuak, baina, askotan bal-
dintzatu samarrak egoten dira. Bada-
go jendea esaten duena, arazorik gabe,
masturbatzen dela, baina, batetik
gehiagora pasatzean, hau da, jende
gehiagorekin erlazioak izateko gogo
hori ez duela sentitzen, ez zaiola ezer
pizten. Ulergarria izango litzateke,
baina, hori ere ez da asexualitatea.
Hori aerotika litzateke. Erotika falta
edo eza, aerotismoa. 
Etiketak horrela jartzea arrisku-
tsua al da? 
Dena joan-etorrien barruan dago. Nik
beti esaten dudan zerbait da zertarako
jarri hainbeste etiketa azken batean
ohean, sofan edo garbigailuaren gai-
nean egiten duzunean garrantzitsue-
na barreak, arnasestuak eta zizpuruak
baldin badira? Garrantzitsuena norbe-
ra bere buruarekin ondo egotea da, bi-
kotea baldin baduzu edo sexu bikotea
edo bikote erotikoa, gustura egotea.
Gauzak ahalik eta ondoen joatea. 
Sexu harremanetan, beti esaten
den kontua da modu askotakoak
daudela. 
Bai, pertsona adina modu daude. Hori
izaten da arazoetako bat, bereziki mu-
tilekin, zoritxarrez, sexua eta erotika
koitora ixten dutenean. Bagina koitoa
eta orain boladan jartzen ari den ipur-
di bidezko koitoa. Ondorioz, denetari-
ko kasuak ikusten ditugu. Beti pozik ez

dauden bikoteak, esaterako, koitoak
ez baitu asetzen beti. 
Mitoak aipatu dituzu lehen. Eus-
kaldunak eta sexuarekin loturiko-
ak ere badira. 
Euskal kulturak duen gauza berezieta-
ko bat kuadrillaren irudia da. Izuga-
rrizko garrantzia du euskaldunen bizi-
tzan. Ama edo familia dago lehenbizi,
gero bikotea eta ondoren kuadrilla.
Kuadrillak sektarismo puntua du,
kontrol soziala. Zenbat aldiz entzun
dugu euskaldunek hemen ez dutela
larrua jotzen, baina, Euskal Herritik
kanpo daudenean zer? Orduan bai.
Kuadrillarik gabe, familiarik gabe, zer
esan, zer entzun, zer ikusi... Horrela-
korik gabe, normalean ez da arazorik
egoten. Hori bai, euskaldunok seduk-
zioaren munduarekin nahiko kontu
baditugu konpontzeko. Hankamotz
samar gaude hor. Zalantzak izaten di-
tugu, ezezkoak jasotzeko beldurra, au-
sardia falta. 
Adinari buruz zer esan dezakegu? 
Sexua jaiotzetik hiltzen garenera arte
dugu. Sexua eta sexualitateak ez dute
adinik. Bi urteko haurra gorputza az-
tertzen eta ukitzen hasten da, nahiga-
be genitalak igurtzi eta gustatu egiten
zaiola konturatzen da, eta errepikatu
egingo du. Bere sexualitatea ezagu-
tzen ari da, bere plazera, bere erotika,
eta horrek ez gaitu beldurtu behar.
Oso ohikoa da beldurra kasu horietan.
Adinekoen kasuan ere gogoa izateaz
gain, lortzen dute, oztopoak oztopo,
sexualitatea lantzea. 
Mugak ez zaizkio jarri behar, be-
raz? 
Mugak jartzen zaizkionean, mugak ze-
harkatzean edo gainditzean kontura-

SEXUALITATEAZ
MIHIARI
ERAGINEZ  
Sexualitatea ardatz izango duen saio berria
estreinatuko du ‘Ataria’ irratiak urriaren 13an;
‘Mingaina txulora’ izenburupean hamabostean 
behin emango da ostiral eta astearte gauetan. 

G ure bizitzan nahiz gure
egunerokoan duen ga-
rrantzia kontuan hartuta
ez omen dugu sexuaz eta

sexualitateaz behar adina hitz egiten.
Ausardia faltagatik, lotsagatik, tradi-
zioz era irekian solasteko gaia izan ez
delako... Sexualitatearen inguruan di-
tugun kezkak, bizipenak edota senti-
menduak norbere barrurako, etxe ba-
rrurako edo esparru mugatu baterako
uzten ditugu. Gizartea irekitzen doan
heinean, ordea, geroz eta gehiago el-
karbanatzen ditugu sexuarekin ditu-
gun esperientziak, baina, beti ere, mu-
gak jartzen dizkiogu gure buruari
oraindik.

Bada, muga horiek albo batera utzi,
eta sexuaz era naturalean hitz egiteko
txokoa zabalduko ATARIA IRRATIA-K

denboraldi berrian. Mingaina txulora
izenburupean, sexuarekin loturiko

denetariko gaiekin solasaldia egingo
da hamabostean behin, Jon Imanol
Etxabe sexologoak aditu lanak egingo
dituelarik. 

Entzuleen kezkak, bizipenak, za-
lantzak ere lekua izango dute saio be-
rrian. Horiek helarazteko bidea wha-
tsappa izango da. 687 41 00 33 zenba-
kira bidali ahalko dira era guztietako
ekarpenak, eta gure adituak erantzun-
go ditu. Halaber, kalera ere aterako
gara, eta jorratuko dugun gaiaz herri-
tarrek duten iritzia entzungo dugu.

Estreinaldia, datorren astean
Ostiral gauak hartuko ditu Mingaina
txulora saio berriak. 21:00etan hasiko
da saioa, eta urriaren 13an izango da
estreinakoa. Errepikapenaz hurrengo
asteartean ordu berean gozatzeko au-
kera izango da, edota ataria.eus-en
noiznahi entzun ahalko dugu. 

tzen zara mugaz besteko hori oso gus-
tagarria izan daitekeela. Hori izan du
sexuak urte askotan zehar. Debekatu-
ta zegoenez, debekatutako hori beti da
tentagarria eta probatu nahi duzu, eta
fruitu goxoa dela konturatzen zara.
Orain, pixkana, irekitzen ari gara, eta
horregatik ere xarma galtzen ari da.
Sexua sexu huts bihurtzen denean,
etengabeko errutinan sartzen denean,
ez da hain berezia. 
Eta generoa? 
Eraketa kulturala da generoa. Gizonek
eta emakumeek zer paper duten bizi-
tzan eta gizarte honetan. Egia da kul-
turak aurrera egiten duen heinean ge-
neroak aurrera egiten duela. Bai one-
ra, baita txarrera ere. Gauza asko
daude lantzeko eta kontrastatzeko.
Izan ere, biologian, jostailuekin, esate-
rako, neskei utzi behar zaiela kamioie-
kin jolasten eta mutilei panpinekin
esaten da. Nahi duena aukeratzen
utziko diogu bai neskari bai eta muti-
lari ere. Biologikoki ikusia dago eta es-
perimentu asko egin dira, gehienetan
mutilek nahiago dituztela mugitzeko
gauzak eta neskek zaintzekoak. Muti-
lari panpina ematen badiozu agian ez-
pata moduan erabiliko du. Neska bati,
berriz, ezpata ematen badiozu, agian
landatu eta sagarrondo zoragarria
dela esango dizu. Baina, beti utzi be-
har zaie aukeratzen. 
Guztia norbere burutik hasten da. 
Inor maitatzeko lehendabizi zure bu-
rua maitatu behar duzu, eta ez maita-
tu soilik. Baizik eta edozein sentimen-
du edo pentsamendu lehenbizi zugan
bizitzen badituzu askoz errazago iku-
siko dituzu besteengan, eta askoz erra-
zago ulertuko dituzu.

‘‘BETI ARRETA EMAN IZAN

DIT, IKUSTEAK, JAIO
ORDUKO HAURREK

ESKUAK NOLA
ERABILTZEN DITUZTEN

OSKIA KARRERA
ARGAZKILARIA

Oskia Karrera tolosarrak hizkuntza eta argazkilaritza lotuz,
‘Eskuekin esaten dizut’ liburua kaleratu du, eta erakusketa jarri du 

Tolosako Aranburu jauregian.

Itzea Urkizu Arsuaga

Hizkuntza eta argazkilaritza eskutik
heldu ditu, Oskia Karrerak (Tolosa,
1969), eskuez aritzeko. Uztartze horre-
tatik, liburu bat eta erakusketa bat lo-
ratu dira udazken tolosarrera. Aran-
buru jauregian datorren urriaren 28ra
bitarte ikusgai izango da argazki era-
kusketa, eta liburua argazkilariaren
estudioan izango da eskuragarri, Zer-
kausia kalean.

Zer da ‘Eskuekin esaten dizut’?
Proiektu berean erakusketa eta libu-
rua daude. Egitasmoaren bidez eraku-
tsi nahi dut, egunerokotasunean, eta
oharkabean, eskuekin adierazten du-
gun guztia. Lanak bost atal ditu, eta
atal horietan hainbat keinu bildu di-
tut. 
Arreta ematen dizutenak?
Bai. Haurdunaldian, adibidez, ama-
ren barruan dagoenean, haurra lasaitu
egiten da amaren laztanekin. Jaiota-

koan, berriz, senaz, heltzeko joera iza-
ten du haurrak. Lauzpabost hilabete-
rekin bere eskuak deskubritzen ditu
eta, gero, keinu bidezko hizkuntzare-
kin hasten dira, hizketan ikasi aurre-
tik. Eta, helduaroan, keinu asko erabil-
tzen ditugu, hitzen bidez adierazita-
koa azpimarratzeko. 

Hirugarren atalean energiaren era-
bilera landu dut: oharkabean adiski-
deren bat ikusitakoan poza adierazte-
ko egindako keinua; ezbeharren bat

ITZEA URKIZU

izandakoan egindakoa; lanez gainez-
ka gaudenekoa, mina dugunekoa,...
Sormenarekin loturiko keinuak ere
badira, eskuak erabiltzen baititugu
idazterakoan, musika jotzerakoan
nahiz eskulanak egiterakoan. Eta, era
berean, gure iritzi pertsonala adieraz-
teko keinuak ere badira: ideologian
sartuko nituzke. 
Proiektuak bi euskarri izango ditu:
erakusketa eta liburua. 
Lehenengo lana liburua izan da. Aipa-

turiko bost atal horiei jarraituz, 100 ar-
gazki inguru bildu ditut lanean. Ar-
gazki bakoitzak testu labur bat du al-
damenean, eta erretratatutako keinu
horren hitza nabarmenduta dago. Ho-
rrez gain, euskarak esku hitzari ema-
ten dion balio berezia azpimarratu
nahi izan dut, erro horretatik eratorri-
tako hainbat eta hainbat hitz liburuan
txertatuz. 
Liburuko 100 argazki horietatik,
erakusketan 65 egongo dira. 

Bai, hori da. Argazki aukeratu horiek
bi neurritan ikusi ahal izango dira, eta
batzuk bereziki handiagoak izango
dira. 
Argazkietan eskuek izango dute
garrantzia, baina, nola aukeratu
dituzu protagonistak?
Egileak gai bakoitza bere inguru eta
sustraiekin inguratzen du eta, nire ka-
suan, Tolosako jendeari eskatu diot
parte hartzea. Oso-oso eskertuta nago,
lan orduez kanpo geratu, galderarik

egin gabe beren burua prest azaldu
eta, eskuzabaltasun osoz, parte har-
tu dutelako. 

Gainera, laburpen txiki bat ere
egin dut Tolosako irudi bereziekin.
Sukaldariak,  Udaberri eta 60. urteu-
rrena, umeak, gazteak eta musika-
riak azaltzen dira. Tolosari bereziki
eskainitako irudiak dira, urtean ze-
har esanguratsuak diren momen-
tuak biltzeko helburuarekin. 
Zenbat denbora eman duzu lan
horretan?
Duela urtebete hasi nintzen eta, ne-
guan egin nuen lanik handiena; es-
tudioan lan gutxien izaten dudan ga-
raian. 
Eta, zergatik fokua eskuei?
Pantor argitaletxearekin egiten du-
dan bigarren lana da, eta proposatu
zidaten eskuekin lan bat egitea, bai-
na modu estatikoan. Hainbat urteta-

lana. Norberak argazkiak egiteko
ohitura zabaldu egin da, argi eta gar-
bi, baina uste dut oraindik eskaintze-
ko asko daukagula. Nire kasuan,
gauza gutxik sortzen didate esteti-
kak sortzen didan bezainbesteko gri-
na, eta hor jarraitzeko asmoa daukat.
Gainera, begiarengatik, enkuadrea-
gatik, argiagatik, tresnengatik, nahiz
postprodukzioagatik estudiora ber-
taratzen direnek ikusten dute emai-
tza desberdina dela. 
Tolosakoa amaitutakoan, era-
kusketak beste herriren bat bisi-
tatuko du?
Interesa azaldu didate, nahiz eta ez
dakidan zertan geratuko den. Era-
kusketarako euskara hutsean lan
egin dut, baina noski, kanpora atera-
tzekotan, itzulpena egin beharra
daukat, eta horretan hasiko naiz
orain. 

ko argazkietan ikusi izan dut, eskue-
kin zenbat keinu egiten ditugun eta
komunikatzerakoan zein erabilera
ematen diegun eskuei, eta alde ho-
rretatik jo dut. 
Baina, bereziki gustuko izan
duzu eskuak erretratatzea?
Egia esan, atal guztiak ditut gustuko.
Dekoraziotik hasi, eta jendearen ar-
gazkietara iritsi arte. Baina ama naiz,
eta beti arreta handia eman izan dit,
ikusteak, jaio orduko haurrek eskuak
nola erabiltzen dituzten; jendearen
keinuei jarraitu izan diet beti. Horre-
lako zerbaitek arreta ematen ez badi-
zu, ez duzu ikusten. 
Gaur egun nola ikusten duzu ar-
gazkilaritza profesionala?
Asko aldatu da. Duela 20 bat urte
hasi nintzen modu profesionalean,
eta esango nuke argazkilaritza digi-
talak asko aldatu duela argazkilarion

TOLOSA
KULTURA

OSTIRALA
URRIAK 06

ALEGIA
ZINE KLUBA
22:15. Estiu 1993 filma ikusi ahal izango da,
Elizpe zineman, Alegialdeko Zineklubak
antolatuta.

AMASA-VILLABONA
‘HAMBRE’ IKUSKIZUNA
20:00. David Garcia Intriagorekin batera
ariko dira, Maria Prado musika eta Javi
Rivero eta Eneko Amondarain herriko
sukaldariak. Gaztelaniaz izango da, Aljibean.

ANOETA
ETXAUZIA PROIEKTUA
19:00. Etxauzia proiektuaren aurkezpena
Filipe Bidarteren eskutik izango da,
Zimiterioan. Xabi eta Maitaneren kantaldia
jarraian, eta pintxoak egongo dira.
Ateratzen den dirua proiektura bideratuko
dute.  Euskal Jai batzordeak antolatuta.

BERASTEGI
HERRI BATZARRA
21:00. Herritarrei dei egiten diete IX. Herri
Batzarrean parte hartzeko. Hiringintzako
obrak, larre komunalen proiektua,
udazkeneko kultur ekintzak eta beste
hainbat puntu jorratuko dituzte, udaletxeko
pleno aretoan.

IBARRA
BIZI NAHI ELKARTEAREN FESTA
20:00. Anaitasun afaria, zuzendaritzako
kideek zerbitzatuta.
Ondoren. Disko-festa.

UGARTE
FESTAK
19:00. Kanpai jotze eta suziriak, jaiei hasiera
emateko.
19:30. Bertso poteoa Angel Mari
Peñagarikano eta Unai Mendizabalekin.
21:00. Herri afaria.
Ondoren. Trikiti doinuak Izer eta
Alabierrekin.
Atsedenaldian. Toka lehiaketa.
Jarraian. Gaupaseroen arteko jolasak,
Karretil karrera, Bikrosa eta silla jokoa.
Goizaldera arte. Musika eta karaokea.
Etxeratu aurretik txokolate eta baratxuri
zopa jatea.

TOLOSA
TAILERRA
17:30. 5 eta 11 urte arteko haurrei
zuzendutako Erosketa osasuntsua tailerra
izango da, ekoizlearekin baratzean. Doan
izango da, baina izena eman beharko da
688 826 880 telefono zenbakian.
HITZALDIA
18:00. Jatorkin Al-Nahada elkarteak
Etorkinen bigarren belaunaldia: nortasuna
eta erradikaltasuna hitzaldia antolatu du.
Said El Kadaoui psikologo eta migrazio
aditua izango da hizlaria, kultur etxean. 
IPUIN TXOKOA
18:00-20:00. 3-6 urte bitarteko
haurrentzat eta euren gurasoentzat.
Kontalaria: Miriam Mendoza.
DESFILEA
20:30. Udaberri Dantza Taldeak 60 urte
betetzen ditu, eta oihal, adabaki eta
apaingarriek zer nolako ondarea osatzen
duten ikustarazteko antolatu dute desfile
berezia,  Zerkausian.
IKUSKIZUN MUSIKALA
20:30. Artxipielagoa musika ikuskizuna.
Ainhoa Garmendia sopranoa, Andoni
Egaña bertsolaria, Pello Ramirez txeloa eta
eskusoinua, Garikoitz Mendizabal txistuak,
German Ormazabal pianoa eta Belen
Ibarrola irudiak eta bideoak, Leidorren.
MUSIKA
22:30. Katez eta Puraposse taldeak
Bonbereneako oholtzan. Sarrera: 6 euro.

LARUNBATA
URRIAK 07

ALKIZA
LAMIAK
Egun osoko egitaraua ikusi, 6-7
orrialdeetan.

AIZTONDO
AIZTONDO MARTXAN EGUNA
09:30 - 11:00. Zizurkilgo Pedro Mari Otaño
ikastetxean 8 urtetik gorakoentzat kirol
ekintzak.
09:30. Larraul, Asteasu, Alkiza, Zizurkil
Gora eta Adunatik ibilaldiak abiatuko dira
denak Joxe Arregi plazan batzeko.
11:10. Zizurkilgo plazan harrera egingo zaie
martxei, erraldoiak bertan direla. Handik
kalejiran joango dira Villabonara.
12:00. Zarauzko herriari testigua pasako
zaio.
12:15. Zumba, spining... ekintzak
Villabonako puntu ezberdinetan.

IBARRA
6. AZKU EGUNA
11:00. Txupinazoa Azkueko biribilgunean.
Auzoko musikari eta buruhandiekin kalejira,
Azkuko plazarantz.
Ondoren. Haur jolas kooperatiboak.
11:30. Toka txapelketa eta pintxo potea.

HUTSIK EGITEN EZ DUTEN HITZORDUAK
Amezketako Ugarte auzoak festa egunak ditu ostiraletik igandera. Egun bete-beteak
dituzte eta gauak ere luze joko du auzoan. Ekitaldien artean, hainbat, hutsik egiten ez
dutenak. Esaterako, Laja bere trikitiarekin ariko da frontoian dantzan jartzen.  N.R.A.

Agenda

12:30. Aperitiff musikatua: Zikinbrillo.
14:00. Bazkaria.
16:00. Bingo popularra.
17:00. Gazte Zulon eskulanak.
17:30. Txoborro magoaren ikuskizuna.
19:30. Kontzertua: Ziribulo Sound.
20:30. Zezen suzkoa. Jai bukaera eta
garbiketa auzolanean.
BIZI NAHI ELKARTEAREN FESTA
11:30. Banakako toka txapelketa.
Ondoren. Ibarrako tomate eta piper
onenen dastaketa eta sari-banaketa
irabazleei.

LARRAUL
I. GARAGARDO AZOKA
12:00-00:00. Menu alemaniarra izango da
jateko, eta garagardo mota ezberdinak
dastatzeko, Herri Ostatuan.

UGARTE
FESTAK
11:00. Meza nagusia.
12:00. Gaztetxoen arteko pilota partidak.
13:00-14:30 eta 15:30-19:00. Puzgarriak
eta hainbat jolas.
Arratsaldean zehar. Zaldian ibilalditxoak
Ugarten zehar.
16:00. Mus Txapelketa. 15:30ean, izen
ematea. Bikotekide batek herritarra izan
beharko du.
Ondoren. Txokolate jatea, elkartearen
aurrean.
21:00. Zahagi ardoa.
22:30. Ansorregi eta Larrañaga
trikitilariekin erromeria.
Atsedenaldian. Kuadrillen arteko sokatira
desafioa.
Goizaldera arte. DJ-a eta karaokea.
Oheratu aurretik. Txokolate jatea eta
baratxuri zopa.

TOLOSA
PINTXO TOUR SOLIDARIOA
10:00. Zutani elkarteak antolatuta, jaki
desberdinak dastatzeko aukera izango da.,
Trianguloan.
MUSIKA
22:30. Empty Files eta Vulk taldeak izango
dira Bonberenean. Sarrera ,5 euro.

IGANDEA
URRIAK 08

AMASA-VILLABONA
PAILAZOAK
17:00. Pupu eta Lore, haizearen herrira
haurrentzako ikuskizuna izango da,
Gurea antzokian. Sarrera: 6 euro.

ANOETA
X. EUSKAL JAIA
09:30-10:30. Herriko txistularien
kalejira.
10:00-14:00. Baserritar eta artisauen
azoka: herriko baserritarrak, eskualdeko
nahiz Euskal Herriko ekoizleak,
haurrentzat tailerrak, lanbide
erakustaldiak,...
12:00. Jaiaren aurkezpen ekitaldia.
Jarraian. Ardo dastaketa, Kukuak kantuz
taldeak giroturik.
14:00. Herri bazkaria.
18:00. Desafioa: Ximaur tiraka. Anoetako
8 neska-mutil, Eneko Galardi eta bere
astoen aurka. 20 minututan lera kargatu
eta nork plaza gehiago egin.
20:00. Fan&Go taldearekin erromeria
eta talogileak.

ELDUIAN
GAZTAINA JATEA
13:00. Gaztaina jatea doan izango da,
Urdelar Biltokian.

IBARRA
BIZI NAHI ELKARTEAREN FESTA
11:30. San Bartolome parrokia-elizan
meza hildako bazkideen omenez.
14:00. Senidetasun bazkaria Ibarrako
Belabieta kiroldegian. Bukaeran, opari
zozketa eta dantzaldia.
19:30. Festa amaierako txupinazoa.

IRURA
FESTAK
12:00. Meza nagusia.
14:00. Bazkaria Trinketean erretiratu eta
pentsiodunentzat.
Ondoren. Musika dantzagarria
zuzenean.

LARRAUL
I. GARAGARDO AZOKA
12:00-21:00. Menu alemaniarra izango
da jateko, eta garagardo mota
ezberdinak dastatzeko, Herri Ostatuan.

UGARTE
FESTAK
11:00. Meza nagusia.
Jarraian. Txakolin probaketa eta pintxoak,
plazan.
Bazkal aurretik. Lajaren trikiti saioa.
18:00. Herri kirolak: Jokin Eizmendi harri-
jasotzen eta Aratz Mugerza eta Jon Irazu
aizkoran.
Ondoren. Ingurutxoa.
20:30. Sagardo probaketa.
Festak amaitzeko. Lajaren trikiti doinuekin
dantzaldia.

TOLOSA
IBILBIDE BAT TOLOSAKO
ESKULTURA GARAIKIDEETATIK 
11:00-14:00. Europako ondare
jardunaldien barruan, Tolosako Ekinbide
Etxeak bere ekintzen artean erakundeak
urte hauetan zehar Tolosako herriari
oparitutako eskultura garaikideei bisita
gidatu bat antolatu du luxuzko gidekin:
Ricardo Ugarte, Iñaki Olazabal, Tomas
Hernandez Mendizabal, Ionan
Bastarretxea, Juan Carlo Huercanos eta
Mikel Txillida.
MUSIKA
19:30. Kantik I. Ahots Musika Zikloaren,
Eduardo Mokoroaren 150. urteurrena dela
eta, Hodeiertz Abesbatza eta Kea ahots
taldea, Jesusen alaben kaperan.

ZINEMA

OPERACION CONCHA
Larunbata (19:30 eta 22:30). 
Igandea (19:30 eta 22:00).
Astelehena (20:30). Ikuslearen
eguna. 
Leidor, Tolosa. 

UNA CITA EN EL PARQUE
Larunbata (22:00).  
Igandea (19:30).
Astelehena (21:00). Ikuslearen
eguna. 
Gurea, Amasa-Villbona. 

TADEO JONES 2
Igandea (17:00). Haur zinema. 
Leidor, Tolosa. 

107.6 fm . www.ataria.eus
2017ko urriaren 6a

28 A skotan pentsatu izan dut
zenbat lan eta diru kostatzen
den zaborraren kudeaketa,
eta aitortzen dut, ez dudala

imajinatu ere egiten noraino den ga-
rrantzitsua biztanleriaren parte har-
tzea. Guk etxean banatzen dugun pa-
pera, plastikoa eta abar, ezinbestekoa
da birziklapenerako eta
horrela helarazten digu-
te. Denak gara oso ekolo-
giko, baina argi dago ez
dela nahikoa. «Askotan
neketsua izan daiteke...»
, «nik ez dut banatzen
gero kamioietan dena
nahasten dute eta», «bost
ontzi desberdin etxean
zaborrarentzat gehiegi
da» eta horrelakoak en-
tzuten ditudanean, nire gurasoen be-
launaldia dut gogoan: hondakinik ga-
beko bizimodua. 

Gaur egun hori bere horretan plan-
teatzea, ia ezinezkoa dela uste dut bai-
na pentsarazi behar digu, ea benetan
hainbeste hondakin beharrezkoa den
ala ez, edo hori ekiditeko zerbait egin
dezakegun. Hortaz aparte, ez dakit
zergatik, baina edukiontzien kolorea
argi dago, nik uste, hala ere badirudi
batzuk ez direla ohartu. 

Guztietatik txikiena dena, errefusa-
rena da, beti dago gainezka, daltoniko

asko egongo da eta poltsa bat bakarrik
jaistea askoz ere erosoagoa da. Ez dut
pentsatu nahi nahita egiten dutenik,
hondakinak begiratu gabe botatzeare-
na diot, edo ez botatzearena, ze... edu-
kiontzietatik kanpo gelditzen dena? 

Lehen astearteetan ateratzen ziren
«trasteak» baino orain ia egunero dau-

de horrelakoak, eta horre-
lakoak ez direnak. 

Eta niretzako honen
muga, ibaira begiratzen
dugunean aurkitzen
dugu: arraunak, aulkiak,
seinaleak, kable elektri-
koaren bobinak,... lotsa-
garria. Denok daukagu
erantzukizun zatitxo bat,
baina irtenbidearen gil-
tza ez dago biztanlerian.

Ibaiaren kasuan, erantzukizuna ino-
rena ez dela dirudi, ez da garbitzen,
txukuntzen. Edukiontzien kasuan
langileek garbitzen dituzte, baina
ibaia? Batelak, piraguak eta Tolosako
argazkia osatzen duen ibai hori? Bate-
an gogoratzen dut jendea ibaia garbi-
tzen, biztanleen ekimen baten ondo-
rioz eta ordudanik ez dut oroitzen
ibaia inoiz garbitu denik. 

Eta izugarrizko pena ematen dit ho-
rrelako ibai «puxka» edukitzeak, herri
osoa gurutzatzen duena, eta egoera
horretan ikusteak.

NATALIA GARMENDIA
MUSIKARIA 

Edukiontzi artean

Niretzako honen muga,
ibaira begiratzen

dugunean aurkitzen
dugu: arraunak, aulkiak,

seinaleak, kable
elektrikoaren bobinak,...

lotsagarria. Denok
daukagu  erantzukizun

zatitxo bat, baina
irtenbidearen giltza ez

dago biztanlerian

ANDER GOIKOETXEA ‘ANDRIU’
HARITUZ-EKO KIDEA 

Gaur telebista piztu dut eta
zenbat egi parez pare
mundu honetan ia gehienak
gara egiaren jabe
egi osorik ez dagoela
ikasia dut xuabe
adostasuna zaila denean
hobe da jartzea bare
eta egia defendatzea
gezurrikan esan gabe

Doinua
Limosnatxo bat

Egi osorik ez

Iritzia

IRITZIA

N i izotz. Bi hotz. Bi hots,
bihotz. Pum-pum. Lo hartu
ezinda zaudenean erlojuaren
tik-takek bezain urduri jar-

tzen die Y-ren bihotz taupada lasaiek.
Pum-pum. Begiak zabal-
zabalik ditu X-ek sabaiari
begira. Y-k ahoa du zaba-
lik eta zurrungaka ari da.
Lo seko dago. Ametsetan.
X lagun artean horren-
beste alditan amestu du-
ten gau bateko amodio-
historia bizitzen ari zen
arren, horrek gutxi zuen
ametsezkotik. Zero.

Alde batera eta bestera
mugitzen hasi da X, ohe
zaharkituaren kirrinkare-
kin Y-ren zurrungak baino hots gehia-
go atera nahian, nahigabe Y esnatze-
ko. «Esnatu dadila, eta konturatu bere
beroaldi egoistak hotz-hotz utzi naue-
la», pentsatzen du bere baitako X-ek,
erdi haserre, erdi triste, etsitzen hasi-
ta, eta jakitun Y esnatuta ere ezer gu-

txiz konturatuko dela. Izaretatik tira-
ka hasi da, Y biluzik geratu eta hotza-
ren hotzaz esnatzeko. Ez da esnatu,
ordea. Espazio publiko batean sabe-
lusten ari zarenean egiten duzun mo-

duan, eztulka hasi da X.
Baina Y-k lo jarraitzen
du.

Etsita, kuleroak jantzi
ditu bueltan X-ek, punti-
lladunak. Eta pentsatzen
jarri da afalostean lagu-
nartean izandako hizke-
tagaietan amesten duten
gau ero hori zenbati ka-
kaztuko zitzaien, zapuz-
tu. Alta, dagoeneko zen-
bat pasa diren bera pasa
berri denetik eta ez gau

bateko ostatua denean, baizik eta egu-
neroko aterpean. 

Haatik, badaki, lagunei zerbait des-
kribatzekotan, ametsean falta zen be-
roa deskribatuko diela, plazeraren
eroa. Eta beheko sua gezurrekin haus-
potzen jarraituko dute.

OLATZ ARTOLA
APEZTEGUIA

KAZETARIA ETA
BIDEOGILEA 

Kuleroak V

Lo seko dago.
Ametsetan. X lagun
artean horrenbeste
alditan amestu duten
gau bateko 
amodio-historia bizitzen
ari zen arren, 
horrek gutxi zuen
ametsezkotik. Zero

KOMIKIA NAIARA DELGADO PEREZ

EGURALDIA

OSTIRALA
Gaurkoan kazkarraldiak jarraipena
izango du baina arratsaldetik aurrera
hobekuntza nabaria izango da. Arra-
tsaldeko lehen ordura arte hodei asko
izango ditugu, zaparrada txikiren bat
izango da. Ipar-mendebaldeko haizea

bizi ibiliko zaigu-
nez, tenperatura
jaitsi egingo da
(17-18 gradu).
Arratsalde erdira-
ko atertuko du,
ostarteak azkar
batean zabaltzen
hasiko dira. Gaue-
an tenperatura 10
graduren bueltan
edo beherago ge-
ratuko da.

LARUNBATA
Oso itxura polita dakar, udazken uki-
tuko eguraldia izango dugu, ipar-
ekialdeko haizea izango dugu ia egun
osoan zehar, nahiz eta azken momen-
tuan hego-ekialdetik finkatuko zai-
gun. Bizi samar joko du.Tenperaturak
zertxobait irabaziko du, 20 gradura
iritsi ezinik. Zeruari dagokionez bate-
re aitzakiarik ez. Behelainoa sortuko
da, momenturen batean itxi samarra
izan daiteke baina goiz erdirako altxa-
ko du eta arratsalde osoan zehar egu-
raldi eguzkitsua izango dugu.

IGANDEA
Lehen orduan hego haizea ibiliko da
baina arratsaldean segituan ipar-
ekialdekoa nagusituko zaigu. Tenpe-
raturak graduren bat gora egingo du
(20 gradu). Eguraldi oso sanoa izango
dugu, zerua oskarbi mantenduko da.

ASTELEHENA
Eguraldi eguzkitsuak jarraipena izan-
go du. Egunean zehar ipar haizea na-
gusituko zaigu (20-21 gradu) baina
jada hodei gehiago ikusiko ditugu.

FARMAZIAK

URRIAK 06, OSTIRALA
TOLOSA
Egunekoa. Bengoetxea, E. 
Kale Nagusia, 7. 
Telefonoa: 943 67 06 48.

URRIAK 07, LARUNBATA
TOLOSA
Egunekoa.Olarreaga, I. 
Korreo kalea, 2.  
Telefonoa: 943 67 01 28.

URRIAK 08, IGANDEA
IBARRA
Egunekoa. Lejeune, L.
Euskal Herria kalea, 24.   
Telefonoa: 943 67 32 74.

URRIAK 09, ASTELEHENA
TOLOSA
Egunekoa. Morant, R. 
Zabalarreta lorategiak, 1.  
Telefonoa: 943 67 38 49.

ZERBITZUAK
TOLOSALDEA

www.ataria.eus . 107.6 fm
2017ko urriaren 6a

IKER 
IBARLUZEA

EGURALDI
MUTILA 

OSTIRALA
06

IGANDEA
08

LARUNBATA
07

ASTELEHENA
09

EGUNERO GAUEKO
GUARDIAKO FARMAZIA: 

TOLOSA • Morant, R. 
Zabalarreta Lorategiak, 1.

Tel.: 943 67 38 49.

IRAGARKI 
LABURRAK

LAN ESKAINTZA
Zerbitzaria. Goierriko jatetxe baterako
zerbitzari bat behar dugu. 
Harremanetarako deitu 943 80 62 06
telefono zenbakira .

LAN BILA
Etxeko lanetarako. Gauetan etxeko
lanak egin, afaria eman edo gaua
pasatzeko eskaintzen naiz. Kotxe
badut. Interesatuek deitu: 633285270.

• Zure iragarki laburra argitaratzeko 
deitu 943 65 56 95 telefono zenbakira, 
idatzi ataria@ataria.eushelbidera 
edo pasa ATARIA-ko bulegotik.

ATARIA 
IRRATIA
OSTIRALA
09:00. Pasahitza magazina. 
Iker Ibarluzearen eskutik eguraldia,
Solasaldi politikoa alderdietako
ordezkariekin,  Tolosaldea Garatzenen
tartea, eta Tolosako azokari eskainitako
tartea. 
11:00. Hamaiketakoa. Gure eskualdeari
begirada: Gaurkoan, Alegialdea. 
12:00. Entzuteko Jaioak musika saioa. 
17:00-20:00. Goizeko saioek utzitako
onena.

LARUNBATA
11:00. Trikiti musika.
14:00. (H)ari naizela. 
Imanol Artolak gidatutako bertso saioa.
16:00. Entzuteko Jaioak.
17:00. Kokondo. Oskar Tenk gidatutako
musika saioa.
18:00. Entzuteko Jaioak. 

IGANDEA
16:00. Entzuteko Jaioak.
18:00. Entzuteko Jaioak. 

ASTELEHENA
09:00. Pasahitza magazina. Iker
Ibarluzearen eguraldi iragarpena,
asteburuak utzitakoaren errepasoa,
bidaiarien tartea eta Mikel Romero Kale
Kantoitik.
11:00. Hamaiketakoa. Gure eskualdeari
asteroko begirada. Gaurkoan, Ibarraldea. 
12:00. Entzuteko Jaioak musika saioa. 
17:00-20:00. Goizeko saioek utzitako
onena.

107.6 fm
www.ataria.eus

28 KANALA
OSTIRALA
12:30. Ameriketara joan nintzen.
13:30. Gaurkoan Tolosaldetik.
17:30. Gaurkoan Tolosaldetik.
21:30. Gaurkoan Tolosaldetik.
22:00. Erreportajea "Rock and Rally"
23:00. Kalerik-kale
23:30. Gaurkoan Tolosaldetik. 

ZORION
AGURRAK
Urtebetzeak, urrezko
ezteiak, ezkontzak,
jaioberriak...

943 65 56 95
ataria@ataria.eus

San Esteban 20

Tolosa

